
UDHËZIM 

Nr.30, datë 17.10.2008 

 

PËR PËRCAKTIMIN E TARIFËS SË SHËRBIMIT PËR QARKULLIMIN E 

AUTOMJETEVE TË HUAJA 

(Ndryshuar me Udhëzimin nr. 30, datë 07.11.2008) 

 

 

Në mbështetje të nenit 102 pika 4 të Kushtetutës dhe të nenit 11 të ligjit nr.9975, datë 

28.7.2008 “Për taksat kombëtare”, Ministri i Financave 
 

UDHËZON: 

 
1. Tarifa e shërbimit për qarkullimin e automjeteve të huaja caktohet sipas shtojcës nr.1, 

që i bashkëlidhet këtij udhëzimi dhe është pjesë përbërëse e tij. 

2. Autoveturat e huaja përjashtohen nga pagesa e tarifës së qarkullimit për 60 ditë 

qëndrimi në vit në territorin e Republikës së Shqipërisë dhe paguajnë vetëm 1 euro në çastin e 
daljes. Për çdo ditë mbi këtë periudhë, tarifa e qarkullimit llogaritet sipas shtojcës së cituar më lart. 

3. Me vjeljen e kësaj tarife shërbimi ngarkohet Drejtoria e Përgjithshme e Doganave, 

nëpërmjet degëve të saj doganore. Personat, në momentin e hyrjes në territorin e Republikës së 
Shqipërisë me automjete me targë të huaj, pajisen nga degët e doganave me një vërtetim hyrjeje, 

sipas formularit nr.1 bashkëngjitur këtij udhëzimi. 

4. Ky vërtetim mbahet në dy kopje, nga të cilat njëra i jepet personit që hyn në territorin e 
Republikës së Shqipërisë me automjet me targë të huaj, ndërsa kopja tjetër ruhet në degët e 

doganave. Ky vërtetim është i detyrueshëm të paraqitet në degën e doganës në pikën e kalimit 

kufitar në dalje, me qëllim që degët e doganave të llogarisin dhe arkëtojnë tarifën e qarkullimit të 

automjetit me targë të huaj dhe të arkëtojnë taksën për ditët e qëndrimit në territorin e Republikës 
së Shqipërisë. Kjo pagesë bëhet me mandatarkëtimi, një kopje e të cilit i jepet personit, ndërsa kopja 

tjetër i bashkëngjitet vërtetimit që personi paraqet në dalje dhe ruhet në degën e doganës. 
 5. Për rastet kur automjeti me targë të huaj, me akt noterial, kalon në pronësi të personave të tjerë, 

të cilët më pas do ta pajisin me targë shqiptare sipas legjislacionit në fuqi, pronari i paraqet degës së 

doganës në momentin e zhdoganimit të automjetit vërtetimin e hyrjes që i është dhënë personit në pikën e 

kontrollit të kalimit kufitar në hyrje, me qëllim që të llogaritet edhe tarifa e shërbimit të qarkullimit të 

automjetit për ditët e qëndrimit në Shqipëri. Drejtoritë rajonale të transportit rrugor nuk bëjnë pajisjen me 

targa shqiptare, si dhe regjistrimin e mjetit pa u paguar detyrimet doganore në import dhe tarifa e shërbimit 

për qarkullimin e automjeteve të huaja.( riformuluar me udhëzimin nr. 30, datë 07.11.2008) 

 

6. Shumat e tarifave të arkëtuara në degët e doganave regjistrohen në një regjistër të 
veçantë sipas formularit nr.2 bashkëngjitur këtij udhëzimi, ku shënohet lloji i mjetit, 

ditët e qëndrimit, si dhe shuma e tarifës së paguar. 

7. Përjashtohen nga tarifa e shërbimit të qarkullimit të automjeteve të huaja: 

a) automjetet e huaja, që sjellin ndihma humanitare falas; 
b) mjetet që qarkullojnë me lejekalimi pa pagesë të taksave rrugore, mbi bazën e    

reciprocitetit; 
c) mjetet e përfaqësive diplomatike e të shoqatave bamirëse; 

8. Automjetet e regjistruara në territorin e Kosovës. 

9. Përfituesit e përjashtimeve nga pagimi i kësaj tarife shërbimi, dega e doganës në hyrje i 
pajis me një vërtetim sipas formularit nr.3 bashkëngjitur këtij udhëzimi. Ky vërtetim 

është në dy kopje, një prej të cilave i jepet zotëruesit të mjetit, ndërsa kopja tjetër ruhet 

në degën e doganës. Në dalje të mjetit me targë të huaj nga territori i Republikës së 

Shqipërisë, dega e doganës detyron zotëruesin e mjetit të dorëzojë kopjen e vërtetimit. 
10. Për rastet kur masa e tarifës përcaktohet mbi bazë reciprociteti, Ministria e Punëve 



Publike, Transportit dhe Telekomunikacionit dërgon zyrtarisht në Drejtorinë e Përgjithshme të 

Doganave tarifat ose taksat që aplikohen nga shtetet e tjera për automjetet shqiptare për të njëjtin 
lloj shërbimi. 

11. Drejtoria e Përgjithshme e Doganave, në bazë të informacionit të dërguar nga Ministria 

e Punëve Publike, Transportit dhe Telekomunikacionit, sipas pikës 10 të këtij udhëzimi, 

publikon dhe azhurnon këto tarifa në faqen e saj zyrtare në internet. 
12. Të ardhurat e mbledhura nga kjo tarifë derdhen 100% në Buxhetin e Shtetit. 

13. Ky udhëzim hyn në fuqi menjëherë. 

 

MINISTRI I FINANCAVE 

Ridvan Bode 

 

 

SHTOJCA NR.1 

MASA E TARIFËS SË SHËRBIMIT PËR QARKULLIMIN E AUTOMJETEVE TË HUAJA 

Në euro/dita 
 

1. Për autoveturat dhe mjetet e tjera me jo më shumë se 9 vende, përfshirë edhe ndenjësen e 

drejtuesit të mjetit .......................................................................................................... 1; 

2. Për mjetet e destinuara për transportin e udhëtarëve mbi 9 vende, por jo më shumë se 20 

vende, përfshirë edhe ndenjësen e drejtuesit të mjetit. ...................................................................... 2; 

3. Për mjetet e destinuara për transportin e udhëtarëve me më shumë se 20 vende, përfshirë edhe

 ndenjësen e drejtuesit të mjetit ........................ 

………………………………………reciprocitet; 
4. Për mjetet e destinuara për transportin e mallrave ......................................... reciprocitet. 

 

* Në rastet kur mjetet e transportit të udhëtarëve, sipas specifikimeve të pikës 2, përfshihen 
në listën e dërguar zyrtarisht nga Ministria e Punëve Publike, Transportit dhe Telekomunikacionit, 

tarifa për këto mjete përcaktohet sipas reciprocitetit. (Ndryshuar me Udhëzimin nr. 30, datë 07.11.2008) 

 
 

 
 

Formulari nr.1 

 

REPUBLIKA E SHQIPËRISË 

Ministria e Financave 

 

Drejtoria e Përgjithshme e Doganave 

Dega e doganës 
 

Nr.serisë, data:    
 

Pjesa e parë 

 

Emri i shtetasit    

Adresa: qyteti, shteti   

Numri i dokumentit të identifikimit     
Tipi i mjetit    

Targa e mjetit    

Data e hyrjes    
(me numra dhe me fjalë) 

 



Doganieri, kryetari i doganës 

(emër, mbiemër, firma) (emër, mbiemër, firma) 
 

 

 

Pjesa e dytë data   
Data e daljes    

(me numra dhe me fjalë) 

Ditët e qëndrimit gjithsej    

Në shifra dhe me fjalë 
Shuma e tarifës së shërbimit    
(në shifra dhe me fjalë) 

Tarifa llogaritet në dalje të mjetit ose në momentin e zhdoganimit të mjetit kur mjeti 
pajiset me  targa shqiptare. 

 

 

 

Doganieri, kryetari i degës se doganës 

(emër, mbiemër, firma) (emër, mbiemër, firma) 
Pjesa e parë plotësohet nga dogana hyrëse dhe pritet në dy kopje: njëra i jepet shtetasit, 

tjetra mbetet në doganë. 

Pjesa e dytë plotësohet vetëm në kopjen e shtetasit në doganën që del mjeti ose ku bëhet 
zhdoganimi i mjetit në rastet kur mjeti pajiset me targa shqiptare dhe dorëzohet në këtë degë të 

doganës. 

 

 
 

Formulari nr.2 

 
REGJISTRI DITOR I TARIFËS SË QARKULLIMIT TË AUTOMJETEVE TË HUAJA 

 

 
Nr. 

 

Lloji i 

mjeteve 

Emri i 

zotëruesit të 

mjetit 

Shteti 

nga vjen 

mjeti 

Data e hyrjes së 

mjetit në 

doganën 

shqiptare 

Masa e 

Tarifës së 

shërbimit 

Shuma e 

taksave/tarifave 

të paguara 

 

Dega e doganës 



 

Formulari nr.3 

 

REPUBLIKA E SHQIPËRISË 

Ministria e Financave 
Drejtoria e Përgjithshme e Doganave 

Dega e Doganës 

Nr.serial 
 

VËRTETIM 

 

Vërtetojmë se z. banues në qytetin shteti me numër pasaporte   ka hyrë 

në territorin e Republikës së Shqipërisë sot më datën          , me automjetin tip ,me 
targë . Mbi bazën e shkresës nr.datë të degës së tatimeve, ky mjet përjashtohet nga pagimi 

i tarifës së qarkullimit të automjeteve të huaja. 

 

KRYETARI 

